ТАТАРСТАН РЕСПУБЛИКАСЫ

АКТАНЫШ РАЙОНЫ

ӘТӘС ТӨП ГОМУМИ БЕЛЕМ БИРҮ МӘКТӘБЕ






Төзеде:  Хәбибуллина Сөмбел              

  Габдулла кызы

Максат: укучыларның теманы ничек үзләштерүләрен, төшенчәләрне аңлауларын һәм истә калдыруларын тикшерү, ачыклау; сөйләм телен үстерү өстендә эшләүне дәвам итү; активлыкны арттыру.

Җиһазлау: “ Политическая карта мира”, “Атлас по истории древнего мира”. Карточкалар, тарату рәсемнәре.

Дәрес барышы.

I Оештыру. Психологик уңай халәт булдыру.

II. Борынгы Греция тарихын кабатлау.

1. Укытучының кереш сүзе.

· Укучылар, менә без сезнең белән өр-яңа фән дөньясына – тарих фәне дигән дөньяга сәяхәт ясадык. Дөньяда илләр күп, җирләр күп. Без шуларның кайберләрендә инде булырга өлгердек. Әйдәгез, үзебез өйрәнгән илләрне, андагы елгаларны искә төшерик.Һәр дәрестәгечә, һәрберебез үзебезгә билгене куеп барырбыз.

                Укучылар үзләре өйрәнгән илләрне, андагы елгаларны “Атлас”тан табалар, такта янында “ПКМ”дан күрсәтәләр.


. Үз –үзеңә бәя кую

               Укытучы: Шулай, укучылар, елгалар аша без зур диңгезгә - Эгей диңгезенә килеп чыктык. Сезнең дә тарих фәне буенча булган, бөртекләп җыелган белемнәрегез арта баргандыр. Безнең бүгенге максатыбыз – Борынгы Греция тарихын ни дәрәҗәдә үзләштерүебезне ачыклау, тикшереп карау. 

2. Карталар белән эш.

Укучылар, хәзер карталарны ачыгыз, Борынгы Грециянең географик урынын искә төшерик. Түбәндәге сорауларга җавап бирик:

а) Борынгы Греция кайда урнашкан?

б) Нинди диңгез бар?

в) Бу исем каян килеп чыккан?

г) Греция нинди өлешләргә бүленгән?

д) Нинди үткел бар?

е) Иң зур утрау ничек дип атала?

              Үз –үзеңә бәя кую

                 3.Тарату рәсемнәре буенча мифлар турында сөйләшү. Әңгәмә.

Укытучы: мин сезнең барыгызга да рәсемнәр бирәм. Сез, шуңа карап, мифның эчтәлеген сөйләргә әзерләнегез. (Укучылар бу рәсемнәр белән, аларның эчтәлекләре белән һәр теманы үткәндә танышкан булалар.)

            Үз –үзеңә бәя кую

4. Сайлап алынган материаллар буенча эш.

Укытучы: укучылар, мин сезгә төрле вакыйгаларга караган җөмләләр әйтәм, сез шул вакыйганы искә төшереп, тулырак итеп сөйләргә тырышыгыз:

а) Греция – Персия сугышларын өйрәнгәндә “ Шатланыгыз, афиналылар, без җиңдек”, ди һәм егылып үлә. Нинди сугыш турында сүз бара?

б) “Кил дә ал”, ди Леонид. Нинди вакыйга?

в) Саламин сугышы хакында нәрсә беләсез?

г)Фермопил үткеле янындагы сугышның әһәмияте нәрсәдә?

             Үз –үзеңә бәя кую

5.Карточкалар белән эшли башлаганчы, әйдәгез, ял итеп алыйк.

Әнә,кояш та арыган, ял итә.(Физкультминут үткәрелә.)

6.Һәр укучыга аерым карточка – сораулар һәм биремнәр язылган битләр өләшенә.

Түбәндәге биремнәр:

1. Бу сүзләрнең хаталарын тап һәм төзәт:

Спарта, Офина, зевс, демас.

2. Төшеп калган хәрефләрне яз:

Дем_кратия, арист_крат, акроп_ль, страте_, амф_ра,  _ратор.

3. Борынгы Греция тарихына караган сүзләрнең астына сыз:

Театр, фиргавен, демос, метек, гражданин, Ганг, Фермопил, иероглиф, триер, стиль.

4. Берсе артык. Кем ул? Астына сыз.

а) Аристотель, Демокрит, Леонид, Эсхил;

б) Перикл, Солон, Геродат, Ксеркс;

в) Трагедия, театр, комедия, демос.

5. Җавапларын яз:

а) “Илиада”, “Одиссея” поэмаларының авторы –

б) Спартада кол ничек аталган?

в) ике тоткалы, озын муенлы савыт –

г) оста сөйләүче кеше –

д) базар мәйданы – 

е) Афинада күчеп килгән кеше –

ж) 15 ел буе стратег –

з) сәүдә салымы –

и) ат чабышлары урыны – 

й) “Антигона” трагедиясенең авторы-

III. Йомгаклау.

Укытучы: укучылар, менә без Борынгы Греция тарихын өйрәнүне тәмамладык. Бүгенге дәрестә бик актив булдыгыз, үзегезнең һәр эшегезгә куеп барган бәяләрегездзн гомуми билгеләр чыгарыгыз, белемегезне бәяләгез. Язмаларыгызны тикшереп, аерым билгеләр куярмын.

Ә алда безне тагын сәяхәт – юл көтә, Рим көтә. Андагы тагы да кызыклырык вакыйгалар , шәхесләр  белән танышырбыз. Сау бул, Греция! Исәнме, Рим?!

Дәрес тәмам.

